	ԱՄՓՈՓԱԹԵՐԹ

«Ազատ տնտեսական գոտում պարզեցված (Մեկ պատուհանի) սկզբունքով պետության կողմից ծառայությունների մատուցման և ազատ տնտեսական գոտու գործունեության վերաբերյալ Կազմակերպչի կողմից հաշվետվությունների ներկայացման կարգերը հաստատելու մասին» ՀՀ կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների



	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Դիտողությունների և առաջարկությունների բովանդակությունը
	Արդյունքը

	
	1
	2
	3

	1.
	ՀՀ գյուղատնտեսության նախարարություն

ՍԿ/02.2/5215-11, 14.10.11
	Առաջարկություններ չկան
	

	2.
	ՀՀ քաղաքաշինության նախարարություն

01/11.1/5041-11, 14.10.11
	Առաջարկություններ չկան
	

	3.
	ՀՀ  ֆինանսների նախարարություն
1/6.2-2/86265-11, 20.10.11
	Ներկայացված նախագծի հավելված 1-ով հաստատվող կարգի նախագիծը ըստ էու​թյան չի սահմանում ազատ տնտեսական գոտում պարզեցված սկզբունքով ծառա​յու​թյուն​նե​րի մատուցման կարգ (ինչպես նախատեսված է օրենքով), այլ սահմանում եւ նկարագրում է “Միասնական ընդունարան”-ի էու​թյու​նը եւ գործառույթները, որն, ըստ նախագծի, նախա​տեսվում է իրականացնել լիազոր մարմնի կողմից: Մեր կարծիքով, ներկայացված կարգով պետական ծառայությունների մատուցման պարզեցված ընթացակարգ չի սահմանվում:
	Ընդունվել է: ՀՀ Ֆինանսների նախարարության հետ իրականացված համատեղ քննարկման արդյունքում որոշվել է, որ Լիազոր Մարմնի կողմից Միասնական ընդունարանի գործունեության կանոնակարգը սահմանելու փոխարեն ավելացնել համապատասխան դրույթներ սույն որոշման մեջ:

	
	
	Գործնականում “մեկ պատուհանի” սկզբունքը արդյունավետ սկսել է կիրառվել մի քանի ոլորտներում (պետական գրանցում, նոտար եւ այլն), որոնց ընթացակարգերում տարբեր մարմինների ներկայացուցիչների ներկայությունը պարտադիր չէ: Սակայն ներկայացված նախագծով նախատեսվում է Միասնական ընդունարանում գրեթե բոլոր պետական մար​մինների կողմից մշտական ներկայացուցչի առկայություն կամ համապատասխան աշ​խա​տակիցների պարբերաբար գործուղում, որը, մեր կարծիքով, նպատակահարմար չէ:


	Չի ընդունվել, քանի որ մի քանի պետական կառավարման մարմինների կողմից միաժամանակ «մեկ պատուհան» համակարգով ծառայությունների մատուցման փորձ Հայաստանում դեռևս չի եղել:  Տարբեր պետական կառավարման մարմինների ծառայությունների տրամադրումը իրենից նախատեսում է տարբեր մարմինների համագործակցություն` կրճատելով իրավաբանական անձանց շփումը պետական մարմինների աշխատակիցների հետ:

	
	
	Ներկայացված նախագծի հավելված 1-ով հաստատվող կարգի 6-րդ կետով պետական կառավարման մարմինների անվանումները առաջարկում ենք հանել, քա​նի որ դրանց թվարկումը, նախ ավելորդ ենք համարում, միաժամանակ, անվանումների փո​փոխության հետ կապված անհրաժեշտություն կառաջանա փոփոխություն կատարել նաեւ որոշման մեջ: Նույն մոտեցմամբ առաջարկում ենք հանել կարգի 9-րդ կետը` կապված իրա​վական ակտերի հետ:


	Չի ընդունվել, քանի որ եթե հանվեն պետական կառավարման մարմինների անվանումները, ապա կստացվի, որ նախատեսվում է բոլորի ներկայությունը Միասնական Ընդունարանում, այնինչ մեր կողմից չեն նշվել օրինակ սահմանային անցման կետերում գործառույթներ իրականացնող մարմինների` ՀՀ ազգային անվտանգության ծառայության սահմանապահ զորքերի և ՀՀ ոստիկանության անձնագրային և վիզաների վարչությունը և այլն: 9-րդ կետը չի կարող հանվել, քանի որ հաշվի է առնվել ոչ միայն միջազգային լավագույն փորձը, այլև հանրապետությունում գոյություն ունեցող լավագույն օրինակները, օրինակ 2011թ.-ի մարտի 12-ի Երևանի քաղաքապետարանի համապատասխան որոշումը:

	
	
	Ներկայացված նախագծի հավելված 2-ով հաստատվող կարգի նա​խա​գծի 3-րդ կետը առաջարկում ենք խմբագրել սահմանելով շահագործողների մա​սին այն պարտադիր տեղեկատվությունը, որը պետք է հաղորդվի կազ​մա​կեր​պ​չի կողմից ներ​կա​յաց​վող հաշվետվությամբ (օրինակ` գործունեության տեսակը, արտադրված ապրանքների, ար​տահանման, ինչպես նաեւ Հայաստանի Հանրապետություն ներմուծման եւ իրացման ծա​վալները եւ այլն), միաժամանակ հաշվի առնելով, որ ներկայումս ներդրվում է պետական մարմինների միջեւ հարկ վճարողների վերաբերյալ տեղեկատվության փոխանակման էլեկ​տրոնային համակարգ

	Ընդունվել է: Նախագծի հավելված 2-ի 3-րդ կետում կատարվել է համապատասխան լրացում:

	
	
	
	


	
	
	4-րդ կետը առաջարկում ենք խմբագրել այնպես, որ հաշվետվությունները կազ​մա​կերպչի կողմից ներկայացվեն ըստ վերջինիս ցանկության կամ էլեկ​տրո​նա​յին, կամ թղթա​յին տարբերակով:
	Ընդունվել է: Կատարվել է համապատասխան փոփոխություն:

	
	
	7-րդ կետը առաջարկում ենք խմբագրել այնպես, որ կազմակերպչի կողմից նա​խա​գծի 8-րդ կետով սահմանված պահանջի պահպանման դեպքում հաշ​վե​տվու​թյունը համարվի ներկայացված լիազոր մարմնում վերջինիս ստացման օրը:


	Ընդունվել է: Կատարվել է համապատասխան փոփոխություն:

	
	
	Նպատակահարմար ենք գտնում ներկայացված նախագծում սահ​մանել Լիազոր մարմնի կող​մից հաշ​վե​տվու​թյու​​նը չընդունելու հիմքերը, ինչպես նաեւ էլեկ​տրոնային հաշվետվությունը ստա​նալուց հե​տո ​պետական մարմնից ստացման վերաբերյալ հաստատում ուղարկելու վե​րա​բերյալ դ​րույթ​ն​եր
	Ընդունվել է: Կատարվել է համապատասխան փոփոխություն:

	
	
	
	

	
	
	
	

	
	
	9-րդ կետում առաջարկում ենք հստակ սահմանել լրացուցիչ տե​ղե​կա​տվու​թյան շրջանակները, որը կարող է պահանջվել Լիազոր մարմնի կողմից
	Ընդունվել է, համապատասխան կետը հանվել է:

	
	
	
	

	4.
	ՀՀ  բնապահպանության նախարարություն

1/04.3/11874-11, 14.10.11
	Առաջարկություններ չկան
	

	5.
	ՀՀ արտաքին գործերի նախարարություն
15/22929-11, 13.10.11
	Առաջարկություններ չկան
	

	6.
	ՀՀ տարածքային կառավարման նախարարություն

01/16/6576-11, 17.10.11
	Առաջարկություններ չկան
	

	7.
	ՀՀ աշխատանքի և սոցիալական հարցերի նախարարություն
ԱԳԳ/ՀՄ-2-2/8210-11, 12.10.11
	Առաջարկություններ չկան
	

	8.
	ՀՀ առողջապահության նախարարություն

ՀՔ/12/9347-11, 12.10.11
	Առաջարկություններ չկան
	

	9.
	ՀՀ էներգետիկայի և բնական պաշարների նախարարություն
01/22.2/3961-11, 13.10.11
	Առաջարկություններ չկան
	

	10.
	ՀՀ տրանսպորտի և կապի նախարարություն
01/10.1/8334-11, 11.10.11
	Առաջարկություններ չկան
	

	11. 
	ՀՀ արտակարգ իրավիճակների նախարարություն

1/02.4/2048-11, 14.10.11
	Առաջարկություններ չկան
	

	12.
	ՀՀ կառավարությանն առընթեր պետական եկամուտների կոմիտե

01/3-2/7389-11, 18.10.11
	Որոշման նախագծի հավելվածով հաստատվող կարգում սահմանված դրույթները չեն կարող տարածվել սահմանային անցման կետերում գործառույթներ իրականացնող մարմինների` ՀՀ ազգային անվտանգության ծառայության սահմանապահ զորքերի և ՀՀ ոստիկանության անձնագրային և վիզաների վարչության կողմից իրականացվող գործողությունների վրա, այն չի կարող տարածվել նաև ՀՀ ԿԱ պետական եկամուտների կոմիտեի կողմից իրականացվող մաքսային  ձևակերպումների գործընթացի վրա: Հետևաբար, անհրաժեշտ է հանել որոշման նախագծի հավելվածով հաստատվող կարգի 6-րդ կետի` պետական ծառայությունների մատուցման գործընթացում ներգրավված մարմինների ցանկից Հայաստանի Հանրապետության կառավարությանն առընթեր պետական եկամուտների կոմիտեն

	Ընդունվել է մասամբ: Վերաձևակերպվել է հետևյալ նոր խմբագրությամբ.

15)  Հայաստանի Հանրապետության կառավարությանն առընթեր պետական եկամուտների կոմիտե` հարկային մասով

	13.
	ՀՀ կառավարությանն առընթեր անշարժ գույքի կադաստրի պետական կոմիտե, 

Ե/7.2/5017-11, 11.10.11
	Առաջարկություններ չկան
	

	14.
	ՀՀ կառավարությանն առընթեր պետական գույքի կառավարման վարչություն
01/13.24/3551-11, 11.10.11
	Առաջարկություններ չկան
	

	15.
	ՀՀ տնտեսական մրցակցության պաշտպանության պետական հանձնաժողով
ԱՇ/ԱՊ 23/179-11, 13.10.11
	1. Կարգ N1 3-րդ կետի “կազմակերպություն” բառը փոխարինել “կազմակերպություններ” բառով
	Ընդունվել է: Կատարվել է համապատասխան փոփոխություն:

	
	
	2. Կարգ N1 7-րդ կետի “միացյալ” բառը փոխարինել “միասնական” բառով
	Ընդունվել է: Կատարվել է համապատասխան փոփոխություն:

	
	
	3. Կարգ N1 9-րդ կետում իրավական ակտերի հերթականությունը սահմանել համաձայն “Իրավական ակտերի մասին” ՀՀ օրենքի
	Ընդունվել է: Կատարվել է համապատասխան փոփոխություն:

	
	
	4. Կարգ N2 10-րդ կետի “և” բառը փոխարինել “կամ” բառով
	Ընդունվել է: Կատարվել է համապատասխան փոփոխություն:

	16.
	ՀՀ արդարադատության նախարարություն

01/6824-11, 28.10.11
	1. Խմբագրել որոշման նախագծի և նախագծով հաստատվող կարգի վերնագրերը` “ծառայությունների” բառից առաջ լրացնելով “պետության կողմից” բառերը
	Ընդունվել է: Կատարվել է համապատասխան փոփոխություն:

	
	
	2. Որոշման նախագծի 3-րդ կետում նշված “հրապարակմանը հաջորդող օրվանից” բառերը փոխարինել “հրապարակման օրվան հաջորդող տասներորդ օրը” բառերով
	Ընդունվել է: Կատարվել է համապատասխան փոփոխություն:

	
	
	3. Հստակեցնել որոշման նախագծով հաստատվող հավելված 1-ի 2-րդ կետի “միասնական ընդունարան” հասկացության իրավական բովանդակությունը
	Քննարկման փուլում է:

	
	
	4. Որոշման նախագծով հաստատվող հավելված 1-ի 9-րդ կետի անհրաժեշտությունը բացակայում է
	Չի ընդունվել` ելնելով տեղական և օտարերկրյա իրավաբանական անձանց ու անհատ ձեռնարկատերերի` կարգից օգտվելու և անհրաժեշտ նվազագույն տեղեկատվությունը մեկ աղբյուրից ստանալու անհրաժեշտությունից: 

	
	
	5. Սահմանել ազատ տնտեսական գոտու գործունեության վերաբերյալ կազմակերպչի կողմից ներկայացվող հաշվետվությունների ձևերը և հանել “հաշվետվության ձևը սահմանվում է Լիազոր մարմնի ղեկավարի հրամանով` կախված ազատ տնտեսական գոտու գործառնական տեսակից” բառերը
	Ընդունվել է մասնակի: Որոշման նախագծի հավելված 2-ի 3-րդ կետը խմբագրվել է հետյալ կերպ.  “Հաշվետվության ձևը  յուրաքանչյուր անգամ սահմանվում է ազատ տնտեսական գոտու ստեղծման մասին Հայաստանի Հանրապետության կառավարության որոշմամբ` կախված ազատ տնտեսական գոտու գործառնական տեսակից:”


	
	
	6. Որոշման նախագծի հավելված 2-ի 8-րդ կետում “օրենսդրությամբ” բառը փոխարինել “օրենքով” բառով
	Ընդունվել է: Կատարվել է համապատասխան փոփոխություն:








